
Tohutohu mā te Ākonga
Te Horopaki
Ka whakarite ngā kamupene i ngā uiuinga pāngarau ki ō rātou pae ipurangi kia mōhio ai rātou ko wai ngā tāngata e toro mai ana, tae atu hoki:
· ki te momo tangata e toro mai ana
· ki te take e toro mai ana aua tangata
· ina rata rānei rātou ki ngā kōrero kei te pae ipurangi
· ina rata rānei rātou ki ngā painga o ngā ratonga a te kamupene.
I te ngohe aromatawai nei ka waihanga koe i te uiui pāngarau hei kohi i te huinga raraunga mō tētahi pae ipurangi kaupapa Māori.  Me whakarite tētahi wā roa mō te whakamahere, te tuhi, otirā, te arotake i ngā pātai o te uiui pāngarau.
Ka mutu, ka whakaatu koe i tētahi pūrongo e whakamārama ana i tāu uiui pāngarau whakamutunga me te tukanga waihanga uiui pāngarau i whāia.  
Hei Mahi 
1 Māu e whiriwhiri tētahi pae ipurangi kaupapa Māori tirohanga tauanga kore.  Whakaaturia ki tō kaiako, māna e whakaae ki taua pae ipurangi.
2 He mahi takitahi tēnei, ko tāu he whakamahere, he tuhi i ngā pātai, he arotake i ngā pātai o tāu uiui pāngarau. Anei ngā mahi whāiti:

· He whakamārama i ngā raraunga e hāngai ana hei kohi māu, otirā, mā wai ēnei raraunga.
· He waihanga i ngā pātai o te uiui pāngarau me te whai whakaaro ki ngā rerekētanga o ngā hua o ngā pātai mō ia taurangi.  Me whakarite ngā inenga mō ngā taurangi rerekē me ngā momo pātai e tika ana.
· He whakamātau i tāu uiui pāngarau mā te uiui i tētahi rōpū, mā te tirohanga tauanga whakaharatau hoki.  Ka kohia, ka tuhia hoki ngā raraunga.
· Me whakapai ake tāu uiui pāngarau i runga i ngā hua o te uiui whakamātau me te tirohanga tauanga whakaharatau.
3 Me tuhi tētahi mahitaka e whakaatu ana i te tukanga waihanga uiui pāngarau i whāia.  Anei ngā momo kōrero hei tuhi:
· ngā pātai, ngā hononga o ngā pātai me te whanaketanga o ngā pātai o te uiui pāngarau
· he aha i whai wāhi ai tēnā me tēnā pātai ki tō uiui pāngarau
· ngā momo pātai o te uiui pāngarau me te take i whakamahia ai aua momo pātai
· ngā arotakenga, ngā tātaritanga me ngā whakapaitanga ki ngā pātai i muri mai i te uiui i te rōpū whakamātau me te tirohanga tauanga whakaharatau
· ngā whakarerekētanga i kuhuna ki ngā pātai o te uiui pāngarau me ngā take i mahia ai aua whakarerekētanga
· te whaitakenga o te tirohanga tauanga nei
· ngā aroā tauanga me ngā mōhiohio o te horopaki i whai wāhi ki te tukanga waihanga uiui pāngarau.
4 Nā runga i te āhua o ngā kōrero i tō mahitaka, katuhi koe i tētahi pūrongo e whakamārama ana i te tukanga waihanga uiui pāngarau i whāia.  Me noho mai ki tō pūrongo:
· He whakataki – e whakamārama ana i ngā whāinga o te uiui pāngarau, e whakaatu ana i te āhua o ngā raraunga ka hua mai.

· Te tukanga waihanga – e whakamārama ana i te tukanga waihanga uiui pāngarau.  Ka arotake i te whaitakenga o te tirohanga tauanga nei ki te whāinga.  Ka whakaatu hoki i ngā mōhiohio o te horopaki me ngā aroā tauanga e hāngai ana.
· Te puka uiui pāngarau – tāu puka uiui pāngarau whakamutunga.
· He āpitihanga – ko āu tuhinga katoa – ko te mahitaka, ko te uiui pāngarau hukihuki me te uiui pāngarau whakamutunga.
5 Ka whakatauria te taumata i ekea e koe i te mahi nei i runga anō i te kounga o tāu pūrongo, o ōu whakaaro whaitake, o ngā whakamārama o te tukanga waihanga uiui pāngarau me te pai o tō tūhonohono ki te horopaki. 

	Te waihanga i te uiui pāngarau.
Ka whakamārama te ākonga i te whāinga o te uiui pāngarau nei, otirā, mā wai ngā raraunga.

Ka tuhi i ngā pātai o te uiui pāngarau hukihuki e hāngai ana ki ngā taurangi, ngā inenga me ngā momo pātai e tika ana.

Ka uiui i tētahi rōpū hei whakamātau i te uiui pāngarau hukihuki.  Ka whakahaere hoki i te tirohanga tauanga whakaharatau hei kohi, hei tuhi hoki i ngā raraunga.  I runga i ngā hua o ngā mahi whakamātau nei ka whakapai ake te ākonga i tana uiui pāngarau.
Ka tuhia te mahitaka me te pūrongo hei whakaatu i te tukanga waihanga uiui pāngarau i whāia.
Hei tauira:
· Ka whakaatu i te uiui pāngarau hukihuki me te uiui pāngarau whakamutunga i te mahitaka.  

· Ka āta tautohu i ngā wehewehenga katoa o te tukanga waihanga uiui pāngarau. 
	Te waihanga i te uiui pāngarau me te whai whakaaro tūhonohono.
Ka whakamārama te ākonga i te whāinga o te uiui pāngarau nei, otirā, mā wai ngā raraunga.  Ka tuhi hoki i te āhua o ngā raraunga ka puta mai i te uiuinga.
Ka tuhi te ākonga i ngā pātai o te uiui pāngarau hukihuki e hāngai ana ki ngā taurangi, ngā inenga me ngā momo pātai e tika ana.  Ka whakaatu i te hononga o ngā pātai ki te horopaki me te whakamārama mai i ngā taunakitanga. 
Ka uiui te ākonga i tētahi rōpū hei whakamātau i te uiui pāngarau hukihuki.  Ka whakahaere i te tirohanga tauanga whakaharatau hei kohi, hei tuhi hoki i ngā raraunga.  Mā ngā hua o ngā mahi whakamātau nei ka whakapai ake te ākonga i tana uiui pāngarau.

Ka tuhia te mahitaka me te pūrongo hei whakaatu i te tukanga waihanga uiui pāngarau i whāia.

Hei tauira:

· Ka whakamārama i te take i whiriwhiria aingā momo pātai, otirā, te take i rerekē ai ētahi wāhanga o te uiui pāngarau.  Ka whakamārama hoki i te raupapa o ngā pātai.
· Ka whakamārama i ngā piki me ngā heke i puta i te uiuinga o te rōpū whakamātau me te tirohanga tauanga whakaharatau.  Ka mutu, ka whakamārama he aha i rerekē ai ētahi wāhanga o te uiui pāngarau.  Kua tau pai te uiui pāngarau whakamutunga, ā, e hāngai ana ngā pātai ki te whāinga o te tirohanga tauanga.  He paku hapa pea ō ētahi pātai.
· Ka tuhi i te uiui pāngarau hukihuki me te uiui pāngarau whakamutunga ki te mahitaka.  Ka whakamārama i ngā taunaki i ngā wāhanga katoa o te tukanga waihanga uiui pāngarau, otirā, ka whakamārama i ngā take i whakarerekētia ai ētahi mea.
	Te waihanga i te uiui pāngarau me te whai whakaaro waitara whānui. 
Ka whakamārama te ākonga i te whāinga o te uiui pāngarau nei, otirā, mā wai ngā raraunga.  Ka āta tuhi i te āhua o ngā raraunga ka puta mai i te uiuinga.

Ka tuhi te ākonga i ngā pātai o te uiui pāngarau hukihuki e hāngai ana ki ngā taurangi, ngā inenga me ngā momo pātai e tika ana.  Ka whakaatu i te hononga o ngā pātai ki te horopaki me te whakamārama i te hononga o te whāinga o te tirohanga tauanga ki ngā taunakitanga. 

Ka uiui te ākonga i tētahi rōpū hei whakamātau i te uiui pāngarau hukihuki.  Ka whakahaere i te tirohanga tauanga whakaharatau hei kohi, hei tuhi hoki i ngā raraunga.  Mā ngā hua o ngā mahi whakamātau nei ka whakapai ake te ākonga i tana uiui pāngarau.

Ka tuhia te mahitaka me te pūrongo hei whakaatu i te tukanga waihanga uiui pāngarau i whāia.

Hei tauira:

· Ka āta rangahau te ākonga i te whāinga o te puka uiui nei.
· Ka tūhura i ngā momo pātai kia tino hāngai ngā whakautu me te tuhi i ngā take i pērā ai te whakatau.
· Ka matapaki i ngā piki me ngā heke me ngā whakarerekētanga i puta i te uiui whakamātau e hāngai ana ki te whāinga o te uiui pāngarau nei me ngā take i kuhuna ai aua whakarerekētanga.  Ka whakaatu i ngā tuhituhi, i ngā ngoikoretanga o te tukanga waihanga uiui pāngarau i whakamahia. 

· E tino tau ana te uiui pāngarau whakamutunga.  E tika ana te hanga o ngā pātai, ā, e hāngai ana ngā pātai ki te whāinga o te tirohanga tauanga nei.
· Ka tuhi uiui pāngarau hukihuki tuatahi me te uiui pāngarau whakamutunga ki te mahitaka.  Ka arohaehae i ngā taunaki i ngā wāhanga katoa o te tukanga waihanga uiui pāngarau, otirā, ka whakamārama i ngā take i whakarerekētia ai ētahi mea. Ka tuhi i ngā taunaki e kitea ai ngā whakaaro mō ngā āhuatanga o te tukanga waihanga.  Ka tuhi i ngā kōrero hei whakawhānui i te rangahau nei me ngā take e pērā ai.


Ka mutu, ka whakatauria te whiwhinga whakamutunga mā te āta titiro whānui ki ngā taunakitanga katoa me ōna hāngaitanga ki ngā Paearu o te Paerewa Paetae.

